
Mohana Kavacham

મોહનકવચમ્

ઈશ્વર ઉવાચ -

ત્રિકાલં ગોપિતં દેવિ કલિકાલે પ્રકાશિતમ્ ।
ન વક્તવ્યં ન દ્રષ્ટવ્યં તવ સ્નેહાત્ પ્રકાશ્યતે॥ ૧॥
કાલી દિગમ્બરી દેવિ જગન્મોહનકારિણી ।
તચ્છૃણુષ્વ  મહાદેવિ ત્રૈલોક્યમોહનન્ત્વિદમ્॥ ૨॥
અસ્ય મહાકાલભૈરવ ઋષિઃ, અનુષ્ટુપ્છન્દઃ ,
શ્મશાનકાલિકા દેવતા, સર્વમોહને વિનિયોગઃ ।
ઐં ક્રીં  ક્રૂં ક્રઃ સ્વાહા વિવાદે પાતુ માં સદા ।
ક્લીં  દક્ષિણકાલિકાદેવતાયૈ સભામધ્યે જયપ્રદા॥ ૩॥
ક્રીં ક્રીં  શ્યામાઙ્ગિન્યૈ  શત્રુ મારય મારય ।
હ્રીં   ક્રીં  ક્રીં  ક્લીં  ત્રૈલોક્યં વશમાનય॥ ૪॥
હ્રીં   શ્રીં  ક્રી માં રક્ષ રક્ષ વિવાદે રાજગોચરે ।
દ્વાવિંશત્યક્ષરી   બ્રહ્મ સર્વત્ર રક્ષ માં સદા॥ ૫॥
કવચે વર્જિતે   યત્ર તત્ર માં પાતુ કીલકા ।
સર્વત્ર રક્ષ માં દેવિ શ્યામા તૂગ્રસ્વરૂપિણી॥ ૬॥
એતેષાં પરમં મોહં ભવદ્ભાગ્યે પ્રકાશિતં
સદા યસ્તુ પઠેદ્વાપિ ત્રૈલોક્યં વશમાનયેત્॥ ૭॥
ઇદં કવચમજ્ઞાત્વા પૂજયેદ્ઘોરરૂપિણીમ્ ।
સર્વદા સ મહાવ્યાધિપીડિતો નાત્ર સંશયઃ॥ ૮॥
અલ્પાયુઃ સ ભવેદ્રોગી કથિતં તવ નારદ ।
ધારણં કવચસ્યાસ્ય ભૂર્જપત્રે વિશેષતઃ॥ ૯॥
સયન્ત્રં કવચં ધૃત્વા ઇચ્છાસિદ્ધિઃ પ્રજાયતે ।

શુક્લાષ્ટમ્યાં લિખેન્મન્ત્રં ધારયેત્ સ્વર્ણપત્રકે ॥ ૧૦॥
કવચસ્યાસ્ય માહાત્મ્યં નાહં વક્તું મહામુને ।
શિખાયાં ધારયેદ્યોગી ફલાર્થી દક્ષિણે ભુજે॥ ૧૧॥
ઇદં કલ્પદ્રુમં દેવિ તવ સ્નેહાત્ પ્રકાશ્યતે ।
ગોપનીયં પ્રયત્નેન પઠનીયં મહામુને॥ ૧૨॥
શ્રીવિષ્ણુરુવાચ -

ઇત્યેવં કવચં નિત્યં મહાલક્ષ્મિ પ્રપઠ્યતામ્ ।
અવશ્યં વશમાયાતિ ત્રૈલોક્યં સચરાચરમ્॥ ૧૩॥
શિવેન કથિતં પૂર્વં નારદે કલહાસ્પદે ।
તત્પાઠાન્નારદેનાપિ મોહિતં સચરાચરમ્॥ ૧૪॥
ઇતિ ક્રિયોડ્ડીશે મહાતન્ત્રરાજે દેવીશ્વરસંવાદે મોહનકવચં સમાપ્તમ્ ।
ચતુર્દશઃ પટલઃ

